
Toxluca
 a lar a bir ən  al ı,  

             l  bir ən   xl ca,
arşı a lar la bilmə   

              bir bə əb y l ca
ün ana baxar n n xana-xana vləri,
ir-birinə ı ılıb ır ana-bala vləri
a ar vax ı lalələnər, ba ar ana vləri,
əmənləri mavi ə mal, b la ları ballıca,
 a lar a bir ən  al ı,  

             l  bir ən   xl ca

caları bir aya ır, 
            illər üb y l imi,

nçə- nçə şa ları  
            ba ar müş ül imi,

 a ların başı ü ə  
            üyümlənib əl imi

al ayalar vxarlanıb,  
             nüb yalın ılınca,

 a lar a bir ən  al ı,  
        l  bir ən   xl ca

 a ların inə in ə  
           yçə  lim var mənim,

y lümün ə i ayı  
          yçə lüm var mənim,

ə ələrin nə mə in ə  
          yçə ülü m var mənim
Nə mələri lə ı ma ,  
           - bə i b ll ca,

 a lar a bir ən  al ı,  
           l  bir ən   xl ca,

arşı a lar la bilmə   
           bir bə əb y l ca

Nüsrət Kəsəmənli 
əmbərə , 

Erməni separatizmi  
etnik-psixoloji xəstəlikdir

Separatizm, terror, soyqırımı və deportasiya tarixdə insanlığa qarşı törədilən kütləvi 
cinayətlər sırasında yer alıb. Bu baxımdan ermənilərin dini və milli dözümsüzlüklə 
Qafqazda, Anadoluda və İranda türk soyuna qarşı törətdiyi bu cinayətlərin mütəşəkkilliyi, 
davamlılığı və amansızlığı xüsusi hal təşkil edir. 

Bu tari i avant rizmin milli si olo-
i natamamlıqdan qaynaqlanması artıq 

heç bir ş bhə do urmur. sahibimiz 
Bakı vlət niversitetinin dosenti  

si ologiya zrə fəlsəfə doktoru İmdad 
Bayramovun elmi təcr bi qənaətlərini 
o ucularımıza çatdırırıq.

 Ermənistanın Azərbaycana qar-
şı hərbi təcavüzü ilə başlanmış və  
ildən artıqdır ki davam edən sonuncu 
separatçı hərəkat terror, soyqırımı və 
deportasiya əməlləri ilə genişlənib, Qa-
rabağda  qanlı müharibə ilə nəticələ-
nib. Təəssüf ki, konkret bir soya qarşı 
yönəldilmiş bu hərəkatlar və onların 
dəhşətli nəticələri beynəlxalq aləmdə, 
az-çox, tarixi təsvirini tapsa da, hüquqi 
baxımdan qiymətini almayıb və qədə-
rincə ittiham olunmayıb.

– Dünya erməniliyinin xalqımıza qar-
şı bu düşmənçiliyini və Ermənistanın 
ölkəmizə hərbi-siyasi təcavüzünə hazır-
lıq məsələlərini tədqiq etmək üçün tarixə 
müraciət etməyi zəruri hesab edirik. Er-
mənilərin müxtəlif bölgələrdə separatizm 
və soyqırımlar törətməsi tarixdə qanlı izlər 
qoyub. Bunu vacib edən amillərdən başlı-
cası “Böyük Ermənistan” barədə xülyaları 
reallaşdırmaq cəhdləri olub. 

Belə bir xülyanın gerçəkləşdirilməsin-
də Rusiya imperiyasının dəstəyinə nail 
olmaq istəyən ermənilər hər vasitə ilə 
ona qulluq göstərməyə çalışıblar. Belə-
liklə, heç vaxt dövləti və dövlətçilik tarixi 
olmayan, dünyanın müxtəlif bölgələrinə 
səpələnmiş, köçəri həyat tərzi keçirən er-
mənilər Anadoluda və Qafqazda özlərinə 
dövlət qurmaq üçün bəşəriyyət əleyhinə 
cinayətlər olan separatizm və terrorizmi 
mübarizə üsulu seçməkdən çəkinməyib-
lər. 1988-ci ildə Ermənistanda Azərbay-
cana qarşı baş qaldıran sonuncu sepa-
ratçı hərəkatın doğurduğu münaqişə isə 
iki ölkə arasındakı genişmiqyaslı hərbi 
toqquşmalarla müşayiət edildi. İmperialist 
dairələrin, xristian mərkəzlərin açıq-gizli 
himayəsi ilə davam edən bu hərbi təcavüz 
beynəlxalq səviyyədə tanınmış Azərbay-
canın suveren sərhədləri daxilində Qara-
bağ və 7 ətraf rayonun işğal altına düşmə-
si ilə nəticələndi. 

Azərbaycanın tarixi torpaqları olan 
Qarabağın dağlıq hissəsində erməni se-
paratçılığı öz sosial-psixoloji xüsusiyyətlə-
rinə görə etnoseparatçılığın ən radikal və 
qəddar formasıdır. Buna görə də erməni 
separatçılığının sosial-psixoloji baxımdan 
öyrənilməsi, istər 35 ildən artıq davam 
edən münaqişədə sülhün əldə edilməsi, 
istərsə də regionun sabit, ahəngdar inki-
şafı ücün, müəyyən tədbirlərin həyata ke-
çirilməsini zəruri edir. 

Lakin Azərbaycanla aparılan 
ədalətsiz müharibənin sonunda udu-
zan Ermənistan bununla barışmaq 
istəmir, bu başabəla ölkədə separat-
çı və revanşist çağırışlar davam edir, 

sərhəddə və Qarabağda hərbi-siyasi 
təxribatlar, ekolo i və mina terrorları 
törədilir.

–Bunun dərin və fəsadlaşmış et-
nik-psixoloji kökləri var. Dövrümüzdə 
mütərəqqi bəşəriyyət üçün ciddi təhlükə 
sayılan etnik separatizmin ən qorxulu 
təzahürlərindən biri təcavüzkar erməni 
separatizmidir. Bu xalq özünü belə bir sa-
ğalmaz bəlaya düçar edib. zgə torpaqla-
rını ələ keçirməyə şirnikləndirilmiş erməni 
toplumu bu xəstəliyin ağır formasına yo-
luxub. Açıq şəkildə bütün türklüyə qarşı 
nifrət hissi aşılayan bu erməniliyin mahiy-

yətini qonşu xalqlara qarşı ərazi iddiaları 
irəli sürmək təşkil edir.

Ermənistanda dövlət siyasətinə çevril-
miş bu avantüranın əsasında genosid, ter-
ror, deportasiya və müharibə yolu ilə ələ 
keçirilən yad torpaqları hesabına öz cılız 
milli maraqlarına xidmət edən uydurma 
“Böyük Ermənistan” ideyasına nail olmaq 
durur. Ermənilikdə formalaşmış konyunk-
turalı separatçılıqla dünyaya baxış sistemi 
XV  - X X əsrlərdən başlayaraq inkişaf 
edib. Bu səbəbdən də mövzunun ənənəvi 
erməni siyasi partiyalarının və gizli silahlı 
birləşmələrinin fəaliyyəti müstəvisində de-
yil, etnopsixoloji kontekstdə diqqətə çatdı-
rılması aktuallıq daşıyır. 

Azərbaycana qarşı erməni terrorunun 
son əsrlərdəki tarixi göstərir ki, həmişə 
bölgənin və ətraf aləmin ictimai mühitində 
sistem dəyişiklikləri baş verərkən erməni-
likdə traybalizm və probabilizm elementlə-
ri daha qabarıq və sərt formatda fəallaşır. 
Bu onu göstərir ki, ermənilikdə separatçı-
lıq xarakteri klassik əlamətdir. XV  əsr-
dən başlayaraq ictimai-siyasi hadisələrin 
inkişaf tendensiyasını dini mənsubiyyət 
mövqeyindən həll etməyi qətiləşdirən er-
məniliyin XX əsrin əvvəllərində, xüsusilə 
də Rusiyada inqilablar dövründə müxtəlif 
məsləkli siyasi dairələrə sızaraq məhz et-
nik-dini toplum halında təşkilatlanması, bu 
toplumun siyasi məqsədlərinin qanunsuz 
silahlı təhdidlərlə həll olunmasını israrla 
davam etdirməsi separatçılıq xarakterin-
dən irəli gəlib.

Birmənalı olaraq görünür ki, ermənilər 
psixoloji tipinə görə daha çox şovinist tə-
biətlidirlər. ünki erməni kilsəsi tarixən bu 

xalqın şüuruna “biz məzlum və seçilmiş 
ermənilər, qatil və düşmən türklərdən qi-
sas almalıyıq” stereotiplərini aşılamışdır. 
Bu stereotipləri qoruyub saxlamaq üçün 
onları milli-etnik mərasimlərdə psixolo-
ji olaraq şüurlarda canlandırırlar. Bunun 
üçün uydurulmuş “erməni soyqırımı” 
psixoloji baxımdan erməni xalqını psixolo-
ji əsarətdə saxlamağa kömək edir. 

Belə bir etnosentrizm ilkin mərhələdə 
adi görünsə də, sonradan separatçılıq 
mərhələsinə keçir. Bu keçid özünü ideal-
laşdırmaq, digərlərini alçaltmaq hesabına 
baş verirsə, o, separatçılığın ilk mərhələsi 
hesab oluna bilər. Digərlərinə qarşı into-
lerant münasibətlər dinamikasında sepa-
ratçılıq qaçılmaz sosial hadisəyə çevrilir. 
Kollektivist mədəniyyətlər etnosentrist 
xarakterli olur. Ermənilərdə bu kollektivist 
etnosentrist mədəniyyət qriqorian kilsəsi 
ətrafında formalaşmışdır. ünki bu xristi-
an kilsəsi yalnız erməni millətinə mənsub 
olan qriqorian təriqətinə xidmət edir. Bu 
baxımdan ermənilərdə din milli xarakter 
daşıyır. 

Qədimlik, böyüklük barədə şüurda ya-
radılan yanlış təsəvvürlər erməni xalqının 
qonşu etnoslarla olan münasibətlərinə 
daim maneçilik törətmiş, onların milli özü-
nüdərkinə xələl gətirmiş, etnik dözümsüz-
lük, nifrət hisslərinin güclənməsinə şərait 
yaratmışdır. Bu hisslər həm də daxildə ko-
rafəhm etnik birliyin möhkəmlənməsinə, 
düşmənə qarşı davakar diaspor şəklində 
təşkilatlanmaya səbəb olub.

 Erməni separatizminin elmi-ta-
rixi kökləri olmasa da bəlalı nəticələri 
Qafqazı dəfələrlə qanlı diyara çevirib, 
Azərbaycanın 0 faiz ərazisi cəhən-
nəmə çevrilib. Lakin bu inadcıl sepa-
ratizm sonda avantürist və ədalətsiz 
mahiyyətinin qurbanına çevrildi.

– Separatizm təhlükəsinə vahid dövlə-
tin reaksiyası üçün bir çox variant var. On-
ları şərti olaraq iki qrupa bölmək olar: güc 
(silahlı) reaksiyaları və gücsüz (silahsız) 
reaksiyalar. Hər iki reaksiya bir-biri ilə sıx 
bağlıdır. Problemin güc yolu ilə həlli da-
nışıqlar prosesinin potensialı tükəndikdən 
sonra baş verir. Dünyanın istənilən dövləti 
beynəlxalq müqavilələr və dünya ictima-
iyyətinin rəyi ilə hesablaşmaya bilməz. 
Və o, birmənalı olaraq belə ifadə olunur: 
müasir siyasətdə münaqişənin sülh yolu 
ilə həlli üçün ən kiçik bir şans varsa, zora-
kı qərarlara yer yoxdur. 

İkinci Qarabağ müharibəsinin nəticələ-
ri göstərdi ki, ermənilər həqiqətən xəstə 
psixoloji təfəkkürə malik olan bir xalqdır. 
Onlar işğal etdikləri Qarabağ ərazisində 
30 il müddətində nəinki quruculuq işləri 
aparmamış, əksinə, ərazidə olan bütün 
mədəniyyət abidələrini, qəbirləri, evləri, 
məscidləri sökmüş, daş üstə daş qoyma-
mış, təbiətə zərər yetirmiş və tərk etdikləri 
əraziləri minalamışlar. Onların Qarabağda 
etdikləri vəhşiliklərin nəticəsini Yaponiya-
ya atılmış atom bombasının nəticələri ilə 
müqayisə edirlər. Əslində, bu kütləvi van-
dalizm ermənilərin etnik psixoloji durumu-
nu ortaya qoyur. 

Həqiqət isə budur ki, rəşadətli Azər-
baycan Ordusu Vətən müharibəsində 30 
ildən artıq işğal altında olan torpaqlarımızı 
azad etmək üçün genişmiqyaslı əks-hü-
cum əməliyyatları həyata keçirilməklə 
yanaşı, düşmənin bu illər ərzində yarat-
dığı “yenilməzlik” mifini də darmadağın 
etmiş oldu. Bununla yanaşı, Prezident 
İlham Əliyevin xarici kütləvi informasiya 
vasitələrinə verdiyi çoxsaylı müsahibələ-
ri, Ermənistanın Azərbaycana qarşı hərbi 
təcavüzü, davam edən hərbi əməliyyat-
larla bağlı tarixə, beynəlxalq hüquqa və 
ədalətə əsaslanan, tutarlı arqumentlər 
üzərində qurulan aydın açıqlama və bəya-
natları ölkəmizin haqlı mövqeyinin dünya 
ictimaiyyətinə çatdırılmasında müstəsna 
rol oynadı. Həmçinin, bu müsahibələr in-
formasiya məkanında da düşmənin yalan 
üzərində qurulmuş təbliğat maşınına ağır 
zərbə vurdu. 

Hazırladı   
Tahir AYDINO L , “Xalq qəzeti”

1977-ci ilin iyul ayında gənc şair Nüsrət  Kəsəmənli Göyçənin Toxluca 
kəndində bir neçə günlük qonaq olmuşdu. Onu Toxluca kəndinə Azərbaycan 
Dövlət Universitetinin filologiya fakültəsinin tələbəsi Şəmşəd Bayramov dəvət 
etmişdi. 

O zaman yay tətili olduğundan kənd 
ziyalılarının çoxu toxlucada idi. İlk gündən 
N.Kəsəmənli ilə görüş bizə xoş təsir  ba-
ğışladı. Danışığı, səmimiyyəti, mehriban-
lığı onunla söhbətimizi daha da şirinləşdi-
rirdi. Nüsrət müəllim kənddən gedəndən 
sonra Toxlucaya, sakinlərinə olan məhəb-
bətini, kəndin qəhrəmanlıq tarixini “Toxlu-
ca” şeirində bədiiləşdirməklə əbədiləşdir-
di. Onun bu mənzuməsində Toxlucanın 

təbii  mənzərəsi, qəhrəmanlıq tarixi , aşıq 
havalarının mayalarına hopduğunu poetik 
dillə tərənnüm edilmişdir.

Xatırladım ki, 1918–1920-ci illərdə 
Toxluca kəndindən qovulanlar  Ermənis-
tanda sovet hakimiyyətinin qurulmasın-
dan istifadə edərək 1922-ci ildə öz doğma 
yurdlarına qayıda bilmişdilər. Lakin Ermə-
nistan dövlətinin azərbaycanlılara qarşı 
yeritdiyi ayrı-seçkilik siyasəti XX əsrin 
30–80-ci illərində də davam etmiş, soy-
daşlarımız fiziki və mədəni soyqırımına 
məruz qalmışlar. Bu da azərbaycanlıların 
yaşadığı kəndlərin, o cümlədən Toxluca-
nın sosial-mədəni inkişafına həmişə çox 
pis təsir göstərmiş, azərbaycanlı sakinlə-
rin konstitusiya hüquqları nəzərə alınma-
mış, tapdalanmışdır.

əmbərək (Krasnoselo) rayonunda-
kı azərbaycanlılar 1988-ci ilin mart–de-
kabr aylarında ermənilərin mühasirəsi 
şəraitində yaşamışlar. İrəvanla, eləcə də 
Ermənistanın digər şəhərləri ilə əlaqə 
saxlamaq nəinki çətin idi, hətta əlaqə 
saxlamaq, gedib gəlmək mümkün deyil-
di. Rayonda hadisələrin ən zirvə nöqtəsi 
1988-ci ilin noyabrın 24-də oldu. O gün 

Krasnoselo RPK-nın XXX  konfransı ke-
çirilirdi. Toxluca kənd orta məktəbinin di-
rektoru olduğum  üçün həmin konfransda 
mən də iştirak edirdim. Bütün hadisələr 
gözlərimin önündə baş verirdi.

1988-ci il 24 noyabr səhər saat 10:00-
da başlanan konfrans 25 noyabr səhər 
saat  4:00-da yekunlaşdı. 18 saat davam 
edən bu konfrans qarşısına bir məqsəd 
qoymuşdu: azərbaycanlıları mütləq ra-

yondan qovmaq. Konfransda iştirak edən 
Ermənistan KP MK-nın təbliğat-təşviqat  
şöbəsinin müdiri Asatryan tribunadan 
açıq-aşkar bəyan etdi: “Ermənistan ermə-
nilərindir. Burada yalnız ermənilər yaşa-
malıdır. DQMV-ni Ermənistana birləşdir-
mək isə xalqımızın əsas məqsədidir”. 

Bu konfransdan sonra 1988-ci ilin 
noyabr ayının 25-dən silahlı erməni qul-
durları azərbaycanlı kəndlərinə hücum-
lara başladılar. Rayondakı azərbaycan-
lılar, həmçinin Toxluca kəndinin sakinləri 
var-dövlətini, ev-eşiyini, mal-qarasını atıb 
dan üzü saat 3-də qışın şaxtalı, qarlı-bo-
ranlı günündə dağlardan, dərələrdən 
keçib Azərbaycana gəldilər. Beləliklə, 
Toxluca kəndinin sakinləri də digər Qərbi 
azərbaycanlılar kimi, tarixi-etnik torpaqla-
rından deportasıya olundular. 

Həyatdan vaxtsız getmiş gözəllik şairi 
Nüsrət Kəsəmənlinin təqdim etdiyim şeiri 
bizə Toxlucalı günlərimizi xatırlatdığından 
kənd ziyalılarının dilinin əzbəridir.

İbrahim BAYRAMOV,  
ADP -nun şöbə müdiri,  

professor

Qərbi Azərbaycanda aparılmıș etnik təmizləmə cinayəti
XIX əsrin əvvəllərində Rusiya imperiyası Azərbaycanın Araz çayından şimaldakı 

torpaqlarını müharibə yolu ilə işğal etdikdən sonra bu ərazidə müstəmləkə idarəçilik 
sistemi qurmaqla yanaşı, yerli Azərbaycan türklərinin və digər müsəlman əhalisinin 
sıxışdırılmasına da qərar verdi. Bu siyasətin nəticəsi olaraq Rusiya hökuməti, ilk növbədə, 
Qərbi Azərbaycan ərazisinin sürətlə erməniləşdirilməsinə başladı. 

Bunun ardınca çarizm inzibati dəyişik-
liklər edərək qondarma “erməni vilayəti” 
adlanan ərazi yaratdı. Ermənilərin xaric-
dən bu bölgəyə kütləvi köçürülməsi təşkil 
edildi. Bu köcürmələr ermənilərin bölgədə 
süni surətdə çoxalması ilə nəticələndi, 
yüz minlərlə Azərbaycan türkü öz doğma 
yurd-yuvasından didərgin salındı. Ermə-
nilər bu ərazilərdə yerləşdikdən sonra 
cinayətkar əməllər törətmək üçün təşki-
latlanmağa başlayaraq, münasib zamanın 
gəlməsini gözlədilər. İlk belə bir məqam 
çar Rusiyasında baş verən 1905–1907-ci 
illər inqilabı oldu. 

Bölgədə inqilabın hökumət əleyhinə 
güclənməsinin qarşısını almaq üçün çar 
hökuməti etnik münaqişənin baş vermə-
sində maraqlı oldu. Ermənilərin bölgədə-
türk-müsəlman əhaliyə qarşı törətdikləri 
qanlı cinayətlərə göz yummaqla hakimiy-
yət orqanları bir növ bu soyqırımı aktlarına 
dəstək verdi. Hətta türk-müsəlman əhali-
sinə qarşı ermənilər tərəfindən törədilən 
bu qırğınlarla bağlı 1906-cı ildə Dumanın 
müsəlman fraksiyasının müraciətinə də 
baxılmamışdı. ünki ermənilərin bölgədə 

törətdiyi bu cinayətlər hökumətin bölgədə-
ki maraqlarını təmin edirdi.

 Ermənilər tərəfindən törədilmiş bu ci-
nayətlərlə bağlı arxiv materialları minlərlə 
azərbaycanlının vəhşicəsinə öldürülməsi 
faktına şahidlik edir. O zaman zorakılıq-
lardan yaxa qurtarmaq üçün on minlərlə 
azərbaycanlı yaşadığı əraziləri tərk etmək 
məcburiyyətində qalmışdı. Bu hadisələr-
dən sonra ermənilər bir müddət gözləmə 
mövqeyi tutaraq növbəti cinayətlərə ha-
zırlıq görməyə başladılar. Birinci Dünya 
müharibəsinin başlanması ilə ermənilər 
yenə də öz cinayətlərini törətmək üçün 
məqamın yetişdiyini düşünərək hərəkətə 
keçdilər.  

Nəhayət, XX əsrin əvvəllərində Rusi-
yanın davam edən imperialist siyasəti nə-
ticəsində Qərbi Azərbaycan vilayətlərində 
1918-ci ildə Ararat (Ermənistan) Respubli-
kası elan edildi. Bu respublika elan edilən-
də heç onun paytaxtı da yox idi. Azərbay-
can şəhəri İrəvan bu məqsədlə daşnaklara 
peşkəş edilmişdi. Bu lütfkarlığa baxmaya-
raq,1918–1920-ci illərdə ermənilər terror 
dəstələri yaradaraq Azərbaycan türklərinə 
qarşı kütləvi cinaytlər törətmişdilər. 

Bu illər ərzində yüz minlərlə azərbay-
canlı ermənilərin yaratdığı terror dəstələri 
tərəfindən qətlə yetirilmişdi, yüz minlərlə 
soydaşımız bölgəni tərk etmək məcburiy-
yətində qalmışdı. Azərbaycan Respublika-
sı Dövlət Tarix Arxivində olan sənədlərdən 
aydın olur ki, təkcə Zəngəzur ərazisində 
10 min 68 nəfər qətlə yetirilmiş, 50 min-
dən çox əhali isə canlarını qurtarmaq üçün 
doğma yurdunu tərk edərək qaçqın kimi 
ayrı-ayrı bölgələrə getmişlər. 

1920-ci ildə regionda bolşeviklərin ha-
kimiyyətə gəlməsi ilə bu prosesslər başqa 
bir istiqamətdə cərəyan etməyə başladı. 
Bolşevik-daşnak birləşmələri minlərlə milli 
düşüncəli qabaqcıl ziyalını məhv etdi. Cə-
nubi Qafqazda Azərbaycan türklərinə qar-
şı bolşevik hökumətinin yeritdiyi bu siyasət 

sonradan dövlət səviyyəsində Azərbaycan 
türklərinin bu bölgədən etnik təmizlənmə-
sinə yönəldildi.  Dünya müharibəsindən 
sonra sovet hökumətinin Türkiyə ilə mü-
nasibətlərinin gərginləşməsindən istifadə 
edən ermənilər yenə də hərəkətə keçərək 
Azərbaycan türklərinin bölgədən tamamilə 
köçürülməsinə nail olmağa çalışırdılar. 

1947-ci ildə SSRİ Nazirlər Soveti Azər-
baycan türklərinin Qərbi Azərbaycandan 
köçürülməsi ilə bağlı qərar qəbul etdi və 
1948-ci ildə 10 min, 1949-cu ildə 40 min, 
1950-ci ildə isə 50 min nəfərin köçürülmə-
si nəzərdə tutuldu. Bu qərar nəticəsində 
on minlərlə Azərbaycan türkü bölgədən 
köçürüldü, minlərlə soydaşımız yollarda, 
çöllərdə məhv oldu. Ancaq bu basqılara 
baxmayaraq, xeyli Azərbaycan türkü öz 

ata-baba yurdunu tərk etməkdən imtina 
etdi. 

Azərbaycan türklərinin Qərbi Azərbay-
canda etnik təmizləməyə məruz qaldığı 
son faciəli hadisələr sovet imperiyasının 
çökməsi zamanı baş verdi. Erməni millət-
çiləri regionda yaranmış dağıdıcı vəziyyət-
dən və başıpozuqluqdan istifadə edərək 
sonuncu etnik təmizləmə siyasətini tam 
həyata keçirə bildilər. 1988-ci ildə başla-
yan bu deportasiya nəticəsində 1991-ci 
ildə sonuncu Azərbaycan türkü də bugün-
kü Ermənistan (Qərbi Azərbaycan) ərazi-
sindən zor gücünə çıxarıldı. 

Qərbi Azərbaycan ərazisindən 53 min-
dən artıq ailə məcburi qaydada bu ərazilə-
ri tərk etməli oldu. 1988-ci ildə Ermənistan 
SSR ərazisinin 261 kəndindən 200 mindən 
çox azərbaycanlı qovuldu, onlara məxsus 
31 mindən artıq ev içindəki əşyalarla birlik-
də ermənilər tərəfindən ələ keçirildi. 

Bu gün dünyanın nadir ölkələrindən 
biri kimi Ermənistan monoetnik bir respub-
likadır. Ermənilərin Azərbaycan türklərinə 
qarşı törətdiyi davamlı, sistemli vəhşiliklər 
isə tarixə insanlığın qara ləkəsi, ermənili-
yin bəşəri cinayətləri kimi yazılıb. 

Bəxtiyar HƏSƏNOV,  
AMEA Tarix İnstitutunun  

Qərbi Azərbaycan tarixi şöbəsinin 
aparıcı elmi işçisi, fəlsəfə doktoru

